
Apakah kegunaan Monoclox  

Monoclox digunakan untuk merawat 

pelbagai jenis jangkitan bakteria. 

Monoclox digunakan untuk merawat 

jangkitan kulit, tisu lembut, jantung, 

paru-paru, saluran kencing, tulang, 

otot, sendi dan usus. 

 

Bagaimana Monoclox berfungsi 

Monoclox mengandungi bahan aktif 

cloxacillin. Cloxacillin adalah sejenis 

ubat antibiotik yang tergolong dalam 

kumpulan ubat-ubatan yang dipanggil 

penicillins. Ia bertindak dengan 

menghalang proses penghasilan 

dinding sel bakteria dan seterusnya 

membunuh bakteria tersebut. 

 

Sebelum menggunakan Monoclox 

- Bila tidak boleh menggunakan 

- Jangan mengambil Monoclox jika 

anda mempunyai alahan terhadap 

cloxacillin, atau kumpulan ubat 

penicillins, cephalosporins atau 

mana-mana bahan lain yang 

terkandung dalam ubat ini 

(disenaraikan dalam maklumat 

lanjut). 

- Jangan berikan Monoclox kepada 

kanak-kanak di bawah umur 6 

tahun. 

 

- Sebelum menggunakan Monoclox 

Monoclox boleh menyebabkan alahan 

yang teruk dan reaksi kulit yang serius. 

Berhenti menggunakan Monoclox dan 

dapatkan bantuan perubatan dengan 

segera sekiranya anda mengalami 

gejala berikut: 

- kemerahan kulit, lepuh, ruam, 

demam, sakit tekak atau 

kerengsaan mata 

 

Beritahu doktor atau ahli farmasi anda: 

- Sekiranya anda pernah mengalami 

reaksi alahan terhadap ubat 

penicillin, cephalosporin, 

carbapenem, ubat beta-lactam atau 

ubat antibiotik yang lain 

- Sekiranya anda mengalami 

masalah buah pinggang atau hati  

- Jika anda mengalami cirit-birit 

berair atau berdarah yang teruk, 

walaupun ia berlaku beberapa 

minggu selepas anda berhenti 

mengambil ubat ini 

- Jika anda mengalami atau 

mempunyai sejarah sawan atau 

jangkitan otak 

   

Mengandung dan menyusukan anak 

Dapatkan nasihat doktor atau ahli 

farmasi anda sekiranya anda 

mengandung, merancang untuk 

mengandung atau menyusu bayi 

sebelum menggunakan sebarang ubat-

ubatan. Jika anda hamil, ambil kapsul 

Monoclox dengan hati-hati seperti 

yang diarahkan oleh doktor anda.  

 

Cloxacillin dirembeskan ke dalam susu 

ibu dalam jumlah yang kecil dan boleh 

memberi kesan kepada bayi yang 

menyusu. Hentikan penyusuan susu 

ibu dan berjumpa doktor jika anak anda 

mengalami cirit-birit, jangkitan yis 

atau ruam. 

 

Jika mengambil ubat-ubat lain 

Beritahu doktor atau ahli farmasi jika 

anda sedang mengambil: 

- ubat cair darah  

- methotrexate (ubat untuk merawat 

penyakit artritis reumatoid) 

 

Beritahu doktor anda jika anda sedang 

mengambil ubat yang lain termasuk 

ubat yang boleh dibeli tanpa preskripsi 

dari farmasi, pasaraya atau kedai 

makanan kesihatan. 

 

Cara menggunakan Monoclox 

Berapa banyak harus digunakan 

Ikut arahan doktor atau ahli farmasi 

anda. Ia mungkin berbeza dari 

maklumat di dalam risalah ini. Jika 

anda tidak memahami arahan pada 

label ubat anda, sila rujuk kepada 

doktor atau ahli farmasi. 

 

Dewasa: Ambil 2 kapsul  

 

Kanak-kanak berumur di bawah umur 

6 tahun dikontraindikasikan, umur 6 

hingga 10 tahun, ½ dos dewasa 

 

Doktor anda akan memberikan dos 

yang bersesuaian bergantung kepada 

keterukan jangkitan anda. 

 

Bila perlu digunakan 

Gunakan empat kali sehari atau seperti 

yang diarahkan oleh doktor atau ahli 

farmasi anda. 

 

Telan kapsul Monoclox dengan segelas 

air, setengah jam sebelum makan. 

 

Berapa lama perlu digunakan 

Gunakan Monoclox mengikut tempoh 

masa yang ditetapkan oleh doktor 

anda.  

 

Jika anda terlupa menggunakan 

Ambil dos yang tertinggal sebaik 

sahaja anda teringat. Sekiranya sudah 

hampir masa untuk dos seterusnya, 

abaikan dos yang tertinggal dan 

kemudian teruskan mengambil ubat 

mengikut jadual seperti biasa. Jangan 

ambil dos berganda untuk 

menggantikan dos yang tertinggal 

 

Jika mengambil berlebihan (terlebih 

dos) 

Hubungi doktor anda dengan segera 

atau pergi ke Jabatan Kecemasan 

hospital terdekat, jika dos berlebihan 

telah digunakan. Ini perlu dilakukan 

walaupun tiada sebarang kesan 

keracunan atau rasa tidak selesa. Anda 

mungkin memerlukan perhatian 

perubatan segera. 

 

Mengambil terlalu banyak kapsul 

Monoclox boleh menjejaskan fungsi 

buah pinggang anda, mengganggu 

fungsi otak atau menyebabkan masalah 

sistem pencernaan. 

 

Semasa menggunakan 

MONOCLOX 

- Perkara yang perlu dilakukan 

- Guna ubat anda mengikut arahan 

doktor. 

- Teruskan mengambil ubat ini 

walaupun anda berasa lebih baik. 

Jika jangkitan anda menjadi lebih 

teruk atau anda tidak mula berasa 

lebih sihat dalam masa beberapa 

hari atau berlaku jangkitan baru, 

sila berjumpa dengan doktor anda. 

- Maklumkan kepada semua doktor, 

doktor gigi dan ahli farmasi yang 

merawat anda bahawa anda sedang 

menggunakan Monoclox. 

- Beritahu doktor anda dengan 

segera jika anda hamil semasa 

menggunakan ubat ini. 

- Gunakan Monoclox hanya dengan 

preskripsi doktor.  

 

- Perkara yang tidak boleh dilakukan 

- Jangan berhenti menggunakan ubat 

ini kecuali diarahkan oleh doktor 

anda.  

- Jangan mula menggunakan 

sebarang ubat baharu tanpa 

berbincang dengan doktor atau ahli 

farmasi anda. 

- Jangan memberikan Monoclox 

kepada sesiapa, walaupun mereka 

mempunyai simptom atau keadaan 

yang sama dengan anda. 

 

Perkara yang perlu diberi perhatian 

Setiap kapsul mengandungi 13.2mg 

natrium. Maklumkan kepada doktor 

anda jika anda perlu mengawal 

pengambilan garam natrium 

pemakanan anda.  

 

Monoclox juga mengandungi Sunset 

Yellow yang boleh menyebabkan 

reaksi alahan. 

 

Memandu dan menggunakan mesin 

Monoclox tidak memberi kesan pada 

keupayaan memandu atau 

menggunakan jentera. 

 

Kesan sampingan 

Seperti ubat-ubatan lain, Monoclox 

boleh menyebabkan kesan sampingan, 

walaupun bukan semua orang akan 

mengalaminya. 

 

Jika anda mengalami sebarang kesan-

kesan sampingan yang berikut, 

berhenti menggunakan ubat ini dan 

beritahu doktor anda dengan segera: 

- Gegata, bengkak pada muka dan / 

atau tekak yang menyebabkan 

masalah pernafasan (berdehit, 

sesak nafas), reaksi alahan yang 

teruk  

- Reaksi kulit yang teruk seperti 

kulit menggelupas, lepuh dan 

kemerahan. 

- Loya, muntah, cirit-birit, 

keradangan usus besar 

- Tanda-tanda gangguan fungsi hati 

(cirit-birit berdarah, najis pucat, 

kulit dan putih mata menjadi 

kuning) 

- Kekeliruan, hilang arah, sawan 

atau pergerakan yang tidak normal 

- Kegagalan buah pinggang, air 

kencing menjadi lebih gelap 

- Gangguan darah yang 

menyebabkan jumlah sel darah 

putih, sel darah merah atau platelet 

yang rendah 

- Demam 

 

Anda boleh melaporkan sebarang 

kesan sampingan atau kesan advers 

ubat kepada Pusat Pemantauan Kesan 

Advers Ubat Kebangsaan melalui 

laman web npra.gov.my [Consumers→ 

Reporting Side Effects to Medicines 

(ConSERF) or Vaccines (AEFI)]. 

 

Cara penyimpanan dan pelupusan 

MONOCLOX 

- Penyimpanan 

Jauhi ubat-ubatan daripada kanak-

kanak 

Simpan ubat di bawah suhu 30°C di 

dalam bungkusan asal 

 

- Pelupusan 

Ubat-ubatan tidak harus dilupuskan 

melalui sisa buangan atau sisa isi 

rumah. Tanya kepada ahli farmasi cara 

membuang ubat yang tidak digunakan 

lagi. Langkah-langkah ini akan 

membantu melindungi alam sekitar. 

 

Maklumat Lanjut 

- Rupa dan warna produk 

Kapsul gelatin keras berwarna oren dan 

dicetak “MEDOCHEMIE”. Kapsul ini 

dibungkus dalam blister PVC-Alu dan 

ditutup dengan foil aluminium 

tambahan.   

 

- Bahan-bahan kandungan 

- Bahan aktif 

Cloxacillin sodium 

 

- Bahan tidak aktif 

Magnesium stearate, gelatin, titanium 

dioxide, Sunset Yellow  

 

- Nombor MAL 

MAL19871957AZ 

 

Pengilang 

Medochemie Ltd, (Factory B) 

48, Iapetou Street, Agios Athanassios 

Industrial Area, 4101 Agios 

Athanassios, Limassol, Cyprus 

 

 

Pemegang Produk Pendaftaran 

Komedic Sdn Bhd, 4 Jalan PJS 11/14, 

Bandar Sunway, 46150 Petaling Jaya, 

Selangor D.E.  

 

Tarikh kemaskini RIMUP 

15/10/2022 

 

Nombor siri 

NPRA (R4/1)140922/00071  

 

 

 


